
Навбати келган одам уйидан 
юпқа нон, чавати, малда нон, қат-
лама, сомса тайёрлаб келар, ўтин, 
кўк чой, қалампир, туз, борингки 
ҳамма керакли нарсаларни ҳо-
зир қиларди. Кейин ош вақтига 
яқин тўпланишган жўралар ав-
вал қайнатма шўрвага чаватини 
бўктириб ичишар, шомга бориб 
паловни сузишарди. Ошлаган-
да қолган думба ёғига чой қуйиб 
ичишгач, кўк чойни айлантиришиб, 
гапга тушишарди. Шунинг учун 
баъзи қишлоқларда бу тадбир 
“гап” дейиларди. Мана шу гапда 

қулоқ тутиб ўтирган, “чой дамла, 
ўтин ёриб кел, сув обкел”, деган 
гапларга чидаб юрган ўсмирлар 
жуда уддабуррон, чаққон, ҳозир-
жавоб бўлгани ҳақида мисоллар 
кўп. Энди эса илиқ ҳаво, далада 
одам кўп. Айниқса, сув тармоғи 
ишчи-хизматчилари шўр ювиш, 
чилла суви бериш, ариқ-зовур-
ларни қазиш, каналларни механик 
тозалаш каби ишларни бажариб 
улгуришмаётганга ўхшайди. Иш 
қиламан, деганга иш тўлиб ётиб-
ди. Дангаса эса иш тополмайди. 
Бу бор гап. 

Мажлис кун тартибидан бир қатор қонун лойи-
ҳалари ўрин олган. Жумладан, депутатлар “Ўз-
бекистон Республикаси Савдо-саноат палатаси 
тўғрисида”ги Ўзбекистон Республикаси Қонунига 
қўшимча ва ўзгартиш киритиш ҳақида»ги қонун 
лойиҳасини иккинчи ўқишда кўриб чиқдилар.

Қайд этилганидек, хўжалик шартномалар 
доирасида юзага келадиган енгиб бўлмайдиган 
кучлар (форс-мажор) ҳолатларини тасдиқлаш 
амалдаги қонунчиликда белгиланмагани тадбир-
корлик субъектлари учун амалиётда бир қатор 
муаммолар вужудга келишига сабаб бўлаётган 
эди. Хусусан, коронавирус пандемияси сабаб-
ли кўплаб тадбиркорлик субъектлари маҳаллий 
шартномалар доирасида юзага келадиган енгиб 
бўлмайдиган кучлар ҳолатларини тасдиқлашни 
сўраб Савдо-саноат палатасига мурожаат қилган. 
Лекин палата бундай ваколатга эга бўлмагани 
сабабли форс-мажор ҳолатларини тасдиқловчи 
сертификатлар берилмаган ва тегишли идоралар 
ёки хўжалик юритувчи субъектларга фақатгина хат 
чиқариш билан чекланилган. 

Мазкур қонун лойиҳаси билан маҳаллий шарт-
номалар доирасида юзага келадиган енгиб бўл-
майдиган кучлар ҳолатларини тасдиқлаш вако-
латининг Савдо-саноат палатасига берилганлиги 
муносабати билан ушбу нормани қонунда белгилаб 
қўйиш таклиф этилмоқда. 

Тадбиркорларнинг ўзаро низоларини судгача 
етмасдан ҳал этиш асосий мақсад ҳисобланади. 
Қонун лойиҳасининг қабул қилиниши тадбиркор-
лик фаолияти доирасида юзага келадиган енгиб 
бўлмайдиган кучлар ҳолатларини тасдиқлаш бўй-
ича норматив-ҳуқуқий база яратилишига, ҳуқуқий 
бўшлиқлар бартараф этилишига хизмат қилади. Шу 
билан бирга, форс-мажор ҳолатларини тасдиқлаш 
орқали тадбиркорлик субъектларининг ҳуқуқ ва 
қонуний манфаатларини ҳимоялаш кафолатлари 
кучайтирилади. 

Мажлисда қонун лойиҳаси моддама-модда 
муҳокама қилиниб, иккинчи ўқишда қабул қилинди. 

Муҳтарама КОМИЛОВА,  
ЎзА мухбири.

САВДО-САНОАТ 
ПАЛАТАСИНИНГ ВАКОЛАТЛАРИ 

КЕНГАЙТИРИЛМОЈДА
Ўзбекистон Республикаси 

Олий Мажлиси Қонунчилик 
палатасининг навбатдаги 

мажлиси бўлиб ўтди.

 Барака улашаётган сувчилар

 Томорқада нима гап?

МИРОБЛАР БИЛАН ЁНМА-ЁН...

Қишда деҳқон дам олади, дейишарди 
кекса деҳқонлар. Илгари, яъни 
эллик-олтмиш йиллар бурун ҳар бир 
хонадоннинг кираверишида хос хонаси 
бўлиб, келган меҳмон ўша ердан 
кузатиларди. Қиш чилласи олдидан 
15-16 киши атрофидаги ҳамқишлоқ 
деҳқонлар мемахона ташкиллашар, 
кимда боқилган қўй бўлса, уни 
баҳолашиб, ўртада пулини тўлашар ва 
қўйни сўйганларидан кейин гўштини 
хумларга тузлаб қўйиб, кунда ёки 
кунора навбат ўтказишарди. 3

Бугунги кунда Навоий вилоятининг Ғозғон 
шаҳрида чорвачилик соҳасида ягона йирик 
корхона – умумий ер майдони 50 минг 
гектардан зиёдни ташкил этувчи “Ғозғон” 
наслчилик масъулияти чекланган жамияти 
фаолият юритмоқда. Мазкур корхона 1958 йилда 
“Ғозғон” наслчилик ширкати сифатида собиқ 
“Қизилча” давлат хўжалигидан ажратилиб, 
алоҳида фаолият бошлаган. 2017 йилга келиб, 
корхонанинг мулкчилик шакли МЧЖга 
айлантирилди. Наслчилик корхонасига Мансур 
Жумаев, Араб Рустамов, Асрор Ашуров, Ҳусен 
Боқулов, Азамат Бойназаров, Истам Исмоилов 
каби фидойи инсонлар турли йилларда 
раҳбарлик қилиб, хўжаликнинг 
иқтисодий имконияти ошиб боришига 
катта ҳисса қўшишган. 

“ҒОЗҒОН” НАСЛЧИЛИК 
КОРХОНАСИ 
ФАОЛИЯТИГА

БИР НАЗАР

НАВОИЙ ВИЛОЯТИ

Бугун жажжи болажонлардан тор-
тиб ёши улуғ нуронийларимизгача 
бу балои азимдан сақланиш учун 
нима қилиш зарурлигини сўрасан-
гиз дарҳол ниқобда юриш, оралиқ 
масофа сақлаш, антисептик воси-
талардан фойдаланиш, энг асосий-
си, ўз вақтида вакцина қабул қилиш 
шартлигини таъкидлайди. Ҳақиқатдан 
ҳам нафақат ўтган замонларда, балки 
бугун ҳам вирусдан ҳимояланиш учун 
эмланиш катта аҳамият касб этишини 
ҳаётнинг ўзи кўрсатиб турибди. Бу 
ҳақда мухбиримизга Наманган ви-
лояти СЭО ва ЖСБ иммунопрофи-
лактика бўлими мудири Шерзодбек 
ЛАТИБЖОНОВ қуйидагиларни сўзлаб 
берди:

Дунё тарихида юқумли касал-
ликлар тарқалишининг авж олиши 
нақадар хавфли ва вайронкор бўл-
ганидан барчамиз ҳам тўлақонли ха-
бардор бўлмасак керак. ХХ асрда кўп 
давлатларни даҳшатга солган чечак 
касаллигидан ҳалок бўлганлар сони 
300 миллиондан кўпроқни ташкил 
қилди. Ундан аввалги даврлардаги 
қурбонлар сонининг на ҳисоб-китоби 
бор. Ўша пайтда бу касаллик билан 
оғриганларнинг 30 фоизининг танала-
ри йирингли яра билан қопланиб, кўп 
азоб-уқубатлар тортган, алалоқибат 
жон таслим қилган. Кўпчилиги кўр 
бўлиб қолишган ёки бир умрга тери-
даги хунук излар билан яшаб ўтишга 
мажбур бўлган. Уларнинг юз йиллар 
мобайнида чечакка даво истаб қил-
маган ишлари қолмаган.

(Давоми 2-саҳифада)

НАМАНГАН ВИЛОЯТИ

ВАКЦИНА — 
САЛОМАТЛИК 

КАФОЛАТИ
Ковид-19 номи билан 

аталган вируснинг пайдо 
бўлиши, қисқа фурсатда ер 
юзига тарқалиши кўҳна замин 
аҳолисини қийин синовларга 
дучор қилди. Вирус нима, унинг 
инсон соғлиги ва ҳаётига 
хавфи, ундан ҳимояланиш чора-
тадбирлари ҳақида билишга, 
унга қарши курашишга ундади.

МЕҐНАТДАН КЕЛСА 
БОЙЛИК, ТУРМУШ 
Б¤ЛАР ЧИРОЙЛИК

Мирзаабдулла акани нафақат 
Қораполвонда, балки Янгиқўрғон 
туманидаги кўплаб қишлоқларда ҳам 
тажрибали уйсоз, маҳоратли уста-
дурадгор сифатида ҳурмат билан тилга 
олишади. Негаки, у қайси хонадонда 
ишламасин, ҳалоллиги, ўз ишининг 
чинакам устаси, меҳнаткашлиги ва 
меҳрибонлиги билан бошқаларга ўрнак 
бўлган. Пешона тери билан топилган 
маблағни қабул қилиб олган аёли 
Ўғилхон ая саришталик билан ишлатар, 
оила эҳтиёжидан ортиқча харажатга 
йўл қўймасди. Чунки уларнинг 
оиласида дунёга келган 11 нафар 
фарзандни боқиш, кийинтириш, оёққа 
турғазишнинг ўзи бўладими, ахир?!

(Давоми 3-саҳифада)

ЭНДОКРИНОЛОГИЯ ХИЗМАТИНИ ТАКОМИЛЛАШТИРИШ ВА К¤ЛАМИНИ 
КЕНГАЙТИРИШ ЧОРА-ТАДБИРЛАРИ Т¤ўРИСИДА

2019-2021 йилларда республика аҳоли-
сига эндокринология ёрдами кўрсатишни 
такомиллаштириш бўйича миллий дастур 
доирасида диагностика ва даволашнинг янги 
стандартлари тасдиқланди, 75 минг нафар-
га яқин беморлар 40 миллиард сўмдан зиёд 
Давлат бюджети маблағлари ҳисобига 100 
фоиз инсулин билан бепул таъминланди, 200 
миллиард сўмга яқин маблағ эвазига 14 та 
ҳудудий эндокринология муассасаларининг 
моддий-техника базаси мустаҳкамланиб, 3,3 
миллион АҚШ доллари миқдорида замонавий 
асбоб-ускуналар билан таъминланди.

Шу билан бирга, эндокринология хизма-
тини республика бўйича ягона интеграция-
лашган тизим сифатида шакллантириш, йод 
етишмовчилиги билан боғлиқ касалликлар 
профилактикаси, қандли диабет касаллиги 
ҳамда унинг оқибатларининг олдини олиш 

билан боғлиқ тиббий-ижтимоий тадбирлар 
самарадорлигини қайта кўриб чиқиш талаб 
этилмоқда.

Аҳолига кўрсатилаётган эндокриноло-
гик ёрдамнинг самарали ҳамда замонавий 
тизимини шакллантириш, касалликлар ва 
уларнинг асоратлари профилактикасини та-
комиллаштириш, аҳолига юқори малакали 
эндокринология ёрдамини кўрсатиш сифатини 
ҳамда ушбу йўналишдаги тиббиёт ходимла-
рининг салоҳиятини ошириш мақсадида:

1. Қуйидагилар аҳолига кўрсатилаётган эн-
докринология хизматини ташкил этишнинг 
энг муҳим йўналишлари этиб белгилансин:

а) академик Ё.Тўрақулов номидаги Респуб-
лика ихтисослаштирилган эндокринология 
илмий-амалий тиббиёт маркази (кейинги 
ўринларда – Марказ) – ҳудудий тиббиёт му-
ассасалари – туман (шаҳар) тиббиёт муасса-

салари ўртасида тизимли узвий боғлиқликни 
таъминлаш;

б) соғлиқни сақлаш тизимининг бирламчи 
бўғинида эндокрин касалликлар профи-
лактикаси, уларни барвақт аниқлаш ва 
бошқариш дастурларини амалиётга жорий 
этиш. Бунда:

бирламчи тиббий-санитария ёрдами му-
ассасалари ва оммавий ахборот воситалари 
орқали аҳоли ўртасида соғлом турмуш тарзи, 
тўғри овқатланиш ҳамда жисмоний фаол-
ликни оширишни тарғиб этиш;

оилавий шифокорларни қайта тайёрлаш 
ва малакасини ошириш орқали касалликни 
барвақт аниқлаш ва олдини олиш кўламини 
кенгайтириш;

туман (шаҳар) тиббиёт муассасалари тор 
соҳа мутахассислари фаолиятига эндокрин 
касалликларни эрта ташхислаш, асорат-

ларининг олдини олиш алгоритмларини 
жорий қилиш;

в) қандли диабетга чалинган беморлар-
нинг замонавий диспансер назорати (он-
лайн регистр) тизимини жорий этиш орқали 
ҳар бир бемор ҳолатининг мониторингини 
юритиш;

г) аҳолининг касалликка чалиниш хавфи 
юқори бўлган гуруҳлари, жумладан, болалар, 
ўсмирлар, ҳомиладор ва эмизикли аёлларни 
йод препаратлари билан бепул таъминлаш 
орқали йод танқислиги касалликларининг 
самарали профилактикасини таъминлаш;

д) “Профилактика мактаблари”га тор соҳа 
мутахассисларини жалб этган ҳолда бемор-
лар ва уларнинг оила аъзоларига эндокрин 
касалликни бошқариш усулларини ҳамда 
касаллик билан яшашни ўргатиш;

(Давоми 2-саҳифада)

Эндокринолог шифокорларни қайта тайёрлаш учун уч ярим ойлик ўқув курслари йўлга қўйилади

(Боши 1-саҳифада)
Инсонни сунъий равишда касаллик-

нинг енгил шакли билан касаллантириб, 
иммунитет ҳосил қилиш фикри катта 
эҳтимол билан Хитойда пайдо бўлган. 
Манбаларга кўра, минг йилча муқаддам 
одамлар чечакка чалинганларнинг яра-
ларини қуритиб, майдаланган кукунини 
бурун орқали ичга ютганлар ёки чечак 
йирингига ботирилган пахта бўлаги-
ни қулоққа босишган. Африкада игна 
ёрдамида йиринг шимдирилган ипни 
тери остига киритишган. Британияда 
эса XVIII асрда аристократлиги ва за-
ковати билан танилган Мэри Монтегю 
чечакка қарши ана шундай эмлаш усу-
лини фаол тарғиб қилган. Аммо ҳар 
ўттизинчи эмланган одам чечакнинг 
оғир шаклига чалиниб вафот этаверган. 
Англиялик фермерлар сигир чечаги 
инсонга юқиши, лекин ўлимга олиб бор-
маслигини сезиб қолади. Бу ҳолатни 
ўрганган табиб Эдвард Женнер сигир 
чечаги асосида илк ишончли ва хавф-
сиз вакцинани яратади. У 1796 йилнинг 
14 майида ўз вакцинасини бир фермер-
нинг ўғлида синаб кўради. Бемор туза-
либ, қарилик ёшигача яшайди. Женнер 
эса икки йилдан сўнг машҳур “Сигир че-
чагининг таъсири ва уни ўрганиш сабаб-
лари” деб номланган рисоласини нашр 
этади. Китобча олимнинг шахсий маб-
лағлари ҳисобига чоп этилади. Зеро, 
Қироллик фан жамияти Женнернинг 
усулига ишончсизлик билан қараган 
эди. Шубҳалар аригач, Британия қўши-
ни ва флоти хизматчилари мажбурий 
тарзда чечакка қарши эмланади. Ҳеч 
кимда ножўя таъсирлар кузатилмайди. 

Қарийб юз йил ўтиб, атоқли олим Луи 
Пастер Женнерга ҳурмат юзасидан, 
унинг сунъий иммунитет ҳосил қилиш 
усули шарафига вакциналарни француз 
тилидаги vache – “сигир” сўзи билан 
бошлашни таклиф қилади. Аммо чечак 
яна қашшоқ мамлакатларда юз эллик 
йил давомида одамларнинг ёстиғини 
қуритишда давом этади. Чечакнинг 
узил-кесил йўқ бўлиши ЖССТнинг 
1967 йилда ўтказган оммавий эмла-
ниш тадбиридан сўнг юз берди. Дунё 
тарихидаги иккинчи хавфли юқумли 
касалик номи полиомелитдир. У че-
чакка нисбатан анча кам инсонларнинг 
ўлимига сабаб бўлса-да, яшаб қолган-
ларни дард-азобларга гирифтор қилган. 
Полиомиелит билан асосан болалар 
оғриган. Вирус танага оғиз орқали кир-
ган ва қонга ўтган. Сўнг асаб тизимини 
шикастлаб, бедаво фалажликка сабаб 
бўлган. Кўпинча беморнинг оёқлари 
ишламай қолган, ҳар ўнинчи беморнинг 
ўпка мушаклари фалажлангани боис 
нафас етишмасликдан вафот этган. 
Бундай беморларнинг ягона нажоткори 
1920-йилларда ясалган “Темир ўпка-
лар” деб аталган ўпкани сунъий вен-
тиляция қилиш камераси яратилишига 
муваффақ бўлинган. Бу каби металл 
қурилмаларда беморлар ҳафталаб, 
баъзан эса, ҳаётининг сўнгига қадар 
жон сақлаб ётишган.

Полиомиелит чечакдан фарқли ўла-
роқ, ташқи симптомларга эга бўлмагани 
боис, унинг инфекцион табиати 1905 

йилга келибгина швециялик врач Ивар 
Викман томонидан тўлиқ тавсифлаб 
берилди. 1952 йилда америкалик врач 
Жонас Салк полиомиелит вакцинасини 
яратди. 1961 йилда эса унинг ҳамкасби 
Альберт Сейбин инъекция эмас, ютиш 
мумкин бўлган версиясини тақдим қил-
ди. Натижада АҚШ ва Европада поли-
омиелит билан касалланиш ҳолатлари 
кескин камайди. 1988 йили ЖССТ бутун 
дунё бўйлаб полиомиелитга барҳам 
бериш дастурига бошчилик қилди. 1994 
йили АҚШ, 2000 йили Хитой, Япония ва 
Жанубий Корея, 2002 йили  Европа ва 
2014 йили эса Жануби-шарқий дунё-
ни даҳшатга солган касалликдан холи 
деб эълон қилинди. Мутахассисларнинг 
таъкидлашича, полиомиелит вакцинаси 
яратилиши туфайли дунёда бир ярим 
миллион нафарга яқин инсон ҳаёти 
сақлаб қолинди. 18 миллион нафардан 
ортиқ аҳоли юра олиш бахтига мушар-
раф бўлди.

Учинчи ўринда тилга олинаёган ка-
саллик қизамиқ номи билан аталган 
бўлиб, унга қарши вакцина 1963 йилда 
кашф этилган . Фавқулодда юқумли бўл-
ган бу вирус йўталганда ва акса урганда 
сўлак томчилари ёки бевосита алоқа 
орқали юқади. Қизамиқда ҳарорат ба-
ланд кўтарилади, тошмалар тошади, 
оғир ҳолатларда эса бемор ҳаётига 
хавф соладиган даражада ич кетиши ва 
зотилжам кузатилади, шунингдек, мия 
қобиғи яллиғланади. Унинг вакцинаси 
ихтиро қилингунга қадар, йилига ўртача 

2,6 миллион кишининг ҳаётига зомин 
бўлди. Чунки қизамиққа қарши оммавий 
иммунитет пайдо бўлиши учун 95 фоиз 
одам эмланиши шарт эди.

Олимларнинг фикрича, одамлар қа-
дим замонлардан буён яна бир юқумли 
касаллик – безгакдан кўп талофат кўр-
ган. Ҳозирги кунда эса, инсониятнинг 
ярми безгакка чалиниш хавфи бор. 400 
минг киши эса ҳар йили безгак туфай-
ли вафот этади. Бу мусибатларнинг 
қарийб ярми Африкага тўғри келади. 
Касалликни безгак плазмодийси деб 
аталадиган бир хужайрали паразит бак-
терия қўзғатади. Бактерия безгак чивини 
чаққанда қон орқали инсон танасига 
ўтади. Безгакка қарши курашнинг энг 
асосий усуллари чивинлар кўпаядиган 
ботқоқликларни қуритиш, ҳашаротларга 
қарши сеткаларни ўрнатиш ва касаллик-
нинг эрта босқичида даволовчи дорилар 
истеъмол қилишдир. Бироқ, шуни ҳам 
таъкидлашимиз лозимки, безгакка қар-
ши иммунитет шакллантирувчи вакцина 
ҳали яратилгани йўқ. Ягона тажриба 
намунаси Гана, Малави ва Кенияда 
ўтказиляпти ва 2023 йилда ниҳояси-
га етиши керак. Маълумотларга кўра, 
ушбу вакцинанинг самарадорлиги 40 
фоиз ва тўрт йилдан кўп эмас. Бу бошқа 
вакциналарга солиштирилса, анча паст 
кўрсаткич. Устига-устак бир ёки икки 
эмас, 4 марта эмлаш талаб этилади.

 Юқоридаги факт, рақам ва мисо-
лардан ҳам кўриниб турибдики, бутун 
дунёда касалликка қарши курашишнинг 

энг самарали усулларидан бири сифа-
тида унга қарши вакциналар билан эм-
лаш деб қаралмоқда. Олдинги йилларга 
нисбатан 2021 йилда бошқарилувчи 
юқумли касалликлар билан касалланиш 
кўрсаткичларининг динамик пасайишга 
ва айрим касалликларнинг тугатилиши-
га эришилди.

Ҳозирги кунга келиб дунёда 40 дан 
зиёд юқумли касалликларга нисбатан 
кураш иммунизация воситасида муваф-
фақиятли тарзда амалга оширилмоқда. 
Келажакда иммунопрофилактика на-
фақат қатор юқумли касалликларнинг 
бартараф этилишига қаратилади, балки 
аста-секин дастур ёрдамида муҳофаза-
лаш амалиёти тобора кўпроқ инфекция-
ларга нисбатан тадбиқ этила боради. 
Cоғлиқни сақлаш амалиётига қатор янги 
вакциналар киритиладики, оммавий 
тусда уларни қўллаш қўшимча равишда 
миллионлаб кишиларнинг  ҳаётини 
сақлаб қолиш имконини беради. Бун-
га мисол қилиб коронавирусга қарши 
турли давлатларда ишлаб чиқарилган 
вакциналарни айтиш мумкин.

Республикамизда, жумладан, На-
манган вилоятида иммунопрофилак-
тика тадбирларининг соҳа етакчилари 
томонидан самарали олиб борилиши 
ҳамда эмлаш қамровининг юқорили-
ги натижасида кўпгина касалликлар 
бир неча йилдан буён қайд этилмади. 
Республикамизда жумладан, вилояти-
мизда ҳам “Covid-19” га қарши эмлаш 
жараёнлари ўтган йилнинг апрелидан 

бошланди. Республика СЭО ва ЖСХ 
томонидан вилоят аҳолисини эпиде-
миологик кўрсатмага кўра коронавирус 
инфекциясига қарши эмлаш учун жами 
4 132572 доза вакциналар олиб кели-
ниб, режадаги контингентларни эмлаш 
учун жойларга етказилди. Айни кунга ке-
либ вилоятимизда биринчи доза билан 
эмланганларнинг умумий кўрсаткичи 
87,6 фоизни ташкил этмоқда. Режали 
ва эпидемиологик кўрсатмага кўра эм-
ланаётган вакциналардан эмлашдан 
сўнгги ножўя ҳолатлар аниқланмади. 
Бу эса вакциналарни ташиш, сақлаш 
ва фойдаланишда “совуқлик занжири” 
қоидаларига ҳамда эмлашдан олдинги 
шифокор кўрувига қатъий амал қили-
наётганлигидан далолатдир. Вакцина-
ларнинг олиб келиниши, сақланиши ва 
жойларга етказилиши борасидаги мод-
дий-техник база мустаҳкамланмоқда.

Мамлакатимизда, шу жумладан, ви-
лоятимида ҳам коронавирусдан тезроқ 
халос бўлиш учун барча чора-тадбир-
лар кўрилмоқда. Халқимизнинг соғлиги 
ва ҳаётини муҳофаза қилиш, сақлаб 
қолиш йўлида туну кун заҳматлар чекил-
моқда. Аммо айримларнинг эмланиш 
жараёнига беэътибор қараётгани, пай-
салга солаётгани кўпчиликка қимматга 
тушмоқда. Шундай экан, мен инсон са-
ломатлиги йўлида қасамёд қабул қил-
ган шифокор сифатида барчани огоҳ 
бўлишга, ўзига маъқул бўлган вакци-
нани қабул қилишга чақираман. Унут-
манг! Вакцина қабул қилиш соғлигингиз 
 кафолатидир.

Равшанбек МИРЗАОЛИМОВ 
суҳбатлашди.

ВАКЦИНА — САЛОМАТЛИК КАФОЛАТИ

Ўзбекистон Республикаси Президентининг
Қ А Р О Р И

ЭНДОКРИНОЛОГИЯ ХИЗМАТИНИ ТАКОМИЛЛАШТИРИШ ВА К¤ЛАМИНИ 
КЕНГАЙТИРИШ ЧОРА-ТАДБИРЛАРИ Т¤ўРИСИДА

(Боши 1-саҳифда)
е) ташхислаш ва даволашнинг юқори 

техно логияли ҳамда инновацион усуллари-
ни амалиётга жорий этиш орқали ҳудудларда 
ва Марказда юқори технологик жарроҳлик 
амалиётлари улушини ошириш;

ж )  эндокринология  йўналишида 
 илмий-тадқиқот фаолиятини такомиллашти-
риш, соҳа ходимларининг илмий салоҳия-
тини ошириш.

2. 2022 йил 1 апрелдан бошлаб эндокрин 
касалликларни эрта аниқлаш ва мақсадли 
кузатишни таъминлаш учун қуйидагиларни 
назарда тутувчи тиббий кузатув ва патро-
нажнинг янги модели жорий этилсин:

оилавий шифокорларни эндокрин ка-
салликларни ташхислаш ҳамда даволаш 
бўйича қайта тайёрлаш;

эндокрин касалликлар мавжуд оилаларга 
махсус тайёргарликдан ўтган патронаж 
ҳамширасини бириктириш;

патронаж ҳамшираси томонидан эндокрин 
касаллиги бўлган, умумий ҳолати қониқарли 
ёки хавф гуруҳидаги аҳолини эрта аниқлаш 
ва дифференциаллашган ёндашув асосида 
кузатиб бориш;

тиббий кузатув натижалари бўйича хавф 
омиллари юқори бўлган беморларни шифо-
кор олди кўриги хоналари ҳамширалари 
ҳамда оилавий шифокорларга йўналтириш;

эндокрин касалликлар бўйича хавф гу-
руҳига кирувчи беморлар устидан доимий 
кузатув ўрнатиш мақсадида барча тиббиёт 
бригадаларини глюкометр ва махсус тест 
япроқчалари билан таъминлаш;

ташхислаш ва даволаш мақсадида бемор-
ларни бир кунлик диагностик стационар 
кузатиш тизимини жорий этиш.

3. 2022-2024 йилларда республика аҳоли-
сига эндокринология ёрдами кўрсатишни 
ривожлантириш дастури (кейинги ўринларда 
– Дастур) иловага мувофиқ тасдиқлансин.

4. Белгилансинки:
а) ҳар йили камида бир марта 40 ёшдан 

ошган аҳоли қандли диабет ва диабет олди 
ҳолатлари учун мақсадли скринингдан 
ўтказилади ҳамда эндокрин касалликлар 
аниқланган беморлар билан мунтазам алоқа 
ўрнатилади. Бунда сурункали эндокрин ка-
салликлар ривожланишининг олдини олиш 
учун эндокрин касалликларни даволашнинг 
замонавий клиник протоколлари ва алго-
ритмлари жорий этилади;

б) 2022 йил 1 февралдан бошлаб анъана-
вий ва масофавий (аралаш) усулда тиббиёт 
ходимларини қайта тайёрлаш ва малака-
сини ошириш тизими йўлга қўйилади. Бунда:

патронаж ҳамширалари ҳамда оилавий 
шифокорлар учун эндокрин касалликларнинг 
олдини олиш, эрта ташхислаш ва даволаш 
бўйича икки ҳафталик ўқув курслари ташкил 
этилади;

эндокринолог шифокорларни қайта тай-
ёрлаш учун уч ярим ойлик ўқув курслари 
йўлга қўйилади. Бунда улар дастлабки икки 
ярим ой давомида Марказда ўқитилади ҳамда 
бир ой давомида туман (шаҳар) кўп тармоқ-
ли марказий поликлиникаларида амалиёт 
ўтайди;

ҳудудларда фаолият юритаётган эндо-
кринолог шифокорларнинг малакасини 
ошириш учун бир ойлик ўқув курслари таш-
кил этилади;

в) 2022 йил 1 апрелга қадар:
зарур глюкометр, махсус тест япроқча-

лари ҳамда игналар марказлашган тар-
тибда харид қилинади ва тиббиёт бригада-
ларига етказилади;

бирламчи тиббий-санитария ёрдами 
 муассасаларида белгиланган стандартларга 
мувофиқ жиҳозланган шифокор олди кўриги 
хоналари ташкил этилади;

туман (шаҳар) кўп тармоқли марказий по-
ликлиникаларидаги эндокринолог шифокор 
хоналари зарур тиббий ускуналар билан 
жиҳозланади.

5. Шундай тартиб ўрнатилсинки, унга му-
вофиқ:

а) 25 ёшгача бўлган қандли диабетнинг 
биринчи тури билан касалланган беморлар 
аналогли инсулин ҳамда ўзини ўзи назорат 
қилиш воситалари (глюкометр ва махсус 
тест япроқчалари) билан;

қандсиз диабет билан касалланган бе-
морлар, соматотроп етишмовчилик билан 
касалланган болалар ҳаётий зарур махсус 
дори воситалари (десмопрессин ва ўсиш 
гормони) билан;

25 ёшдан ошган қандли диабетнинг 
биринчи тури билан касалланган инсулин-
га муҳтож, шунингдек, қандли диабетнинг 
иккинчи тури билан касалланган беморлар 
одам инсулини билан;

қандли диабетнинг иккинчи тури билан 
касалланган ҳамда эҳтиёжманд сифатида 
“Ижтимоий ҳимоя ягона реестри”да бўлган 
беморлар метформин дори воситаси билан 
бепул таъминланади;

б) беморларга бепул бериладиган дори 
воситалари ва тиббий жиҳозлар марказлаш-
ган тартибда харид қилинади ҳамда бирлам-
чи тиббий-санитария ёрдами муассасалари 
орқали тақсимланади.

6. Соғлиқни сақлаш вазирлиги томони-
дан давлат-хусусий шериклик асосида 2020 
йилнинг 10 февралида “Тошкент шаҳрида 
намуна сифатида марказлаштирилган клиник 
диагностика лабораториясини ташкил этиш, 
жиҳозлаш ва эксплуатация қилиш тўғриси-
да”ги 1-33К-сон концессия шартномаси им-
золанганлиги маълумот учун қабул қилинсин.

Соғлиқни сақлаш вазирлиги (Б.Мусаев):
Тошкент шаҳар ҳокимлиги билан биргалик-

да концессия шартномаси доирасида 2022 

йил 1 апрелдан бошлаб Тошкент шаҳри-
даги барча поликлиника ва туман тиббиёт 
бирлашмалари лабораторияларини марказ-
лаштириш;

2022 йил якунига қадар тажриба сифати-
да ҳар бир ҳудуддан биттадан туман (шаҳар) 
тиббиёт бирлашмаси муассасаларининг лабо-
раторияларини марказлаштириш ва давлат- 
хусусий шериклик асосида аутсорсингга бе-
риш чораларини кўрсин.

Соғлиқни сақлаш вазирлиги (Б.Мусаев) 
2023 йил 1 апрелгача тажриба натижаларига 
мувофиқ лаборатория хизматини яхшилаш 
юзасидан асосланган таклифларни Вазирлар 
Маҳкамасига киритсин.

7. Белгилаб қўйилсинки:
тиббиёт ходимларини қайта тайёрлаш ва 

малакасини ошириш, шунингдек, глюкометр, 
махсус тест япроқчалари ва игналар, десмо-
прессин, ўсиш гормони, аналогли инсулин, 
одам инсулини ҳамда метформин махсус 
дори воситаларини харид қилиш билан боғ-
лиқ харажатлар Ўзбекистон Республикаси 
республика бюджетидан 2022 йилда соғ-
лиқни сақлаш тизими учун ажратиладиган 
маблағлар ҳисобидан;

шифокор олди кўриги ва эндокринолог 
шифокор хоналарини ташкил этиш ҳамда 
зарур тиббий ускуналар билан жиҳозлаш, 
шунингдек, марказий лабораторияларни таш-
кил этиш билан боғлиқ харажатлар тегишли 
маҳаллий бюджетлар маблағлари ҳисоби-
дан амалга оширилади.

8. Қорақалпоғистон Республикаси Вазир-
лар Кенгаши, вилоятлар ва Тошкент шаҳар 
ҳокимликлари бир ҳафта муддатда мазкур 
қарор талабларига мувофиқ тегишли ҳудуд-
ларда 2022-2024 йилларда эндокринология 
ёрдами кўрсатиш тизимини такомиллашти-
риш бўйича ҳудудий дастурларни ишлаб 
чиқсин ҳамда Қорақалпоғистон Республи-
каси Жўқорғи Кенгеси ва халқ депутатлари 
маҳаллий Кенгашларида кўриб чиқилиши ва 
тасдиқланишини таъминласин.

9. Соғлиқни сақлаш вазирлигининг оила-
вий поликлиникалар ҳамда туман (шаҳар) 
кўп тармоқли марказий поликлиникаларидаги 
катталар ва болалар шифокор эндокринологи 
лавозимларининг штат меъёрларини бир 
штат бирлигидан кам бўлмаган миқдорда 
белгилаш тўғрисидаги таклифига розилик 
берилсин.

Соғлиқни сақлаш вазирлиги (А.Иноятов) 
Молия вазирлиги (Ж.Абруев), Бандлик ва 
меҳнат муносабатлари вазирлиги (Б.Умур-
заков) билан биргаликда бир ой муддатда ои-
лавий поликлиникалар ҳамда туман (шаҳар) 
кўп тармоқли марказий поликлиникалари 
штат меъёрларини қайта кўриб чиқсин ва 
тасдиқласин.

10. Соғлиқни сақлаш вазирлиги (Б.Мусаев) 
Қурилиш вазирлиги (Б.Зокиров), Молия вазир-

лиги (Т.Ишметов), Тошкент шаҳар ҳокимлиги 
(Ж.Артикходжаев) билан биргаликда Марказ 
ҳамда унинг кўп тармоқли клиникаси янги 
бино ва иншоотларини қуриш, таъмирлаш 
ҳамда жиҳозлаш ишларини 2022 йил 1 майга 
қадар якунлаш чораларини кўрсин.

Бунда замонавий талаблар асосида зарур 
йўналишдаги бўлимларни, шунингдек, махсус 
лабораторияларни яратишни назарда тут-
ган ҳолда қурилиш ишлари олиб борилиши 
ва тиббий техникалар билан жиҳозланиши 
таъминлансин.

11. Қуйидагилар Марказнинг эндокрин 
касалликларнинг олдини олиш ва даволаш 
соҳасидаги қўшимча вазифалари ва фао-
лият йўналишлари этиб белгилансин:

метаболик синдром йўналишида фун-
даментал ва амалий тадқиқотларни амалга 
ошириш ҳамда инновацион лойиҳаларни 
ишлаб чиқиш;

метаболик жарроҳлик амалиётларини 
амалга ошириш, эндокрин касалликларни 
рентгенэндоваскуляр ташхислаш ва даво-
лаш ҳамда буйрак усти безларига жарроҳлик 
аралашувининг каминвазив эндовизуал 
усулларини жорий этиш;

дори воситаларининг ножўя таъсирини 
ўрганиш ва минималлаштириш доирасида 
марказлашган клиник синовлар менежмен-
ти ва сифат назорати тизимини яратиш;

хорижий давлатларнинг мазкур соҳадаги 
илмий ташкилотлари ва марказлари билан 
ҳамкорлик алоқаларини ўрнатиш ҳамда 
биргаликда тадқиқотларни олиб бориш;

коронавирусда қандли диабетнинг ке-
чишини илмий-амалий жиҳатдан ўрганиб, 
унинг олдини олиш бўйича стандартларни 
ишлаб чиқиш;

соҳа мутахассисларини ўқитиш, қайта 
тайёрлаш ва малакасини ошириш учун ўқув 
дастурларини ишлаб чиқиш.

12. Соғлиқни сақлаш вазирлиги (Б.Мусаев) 
Иқтидорли ва малакали тиббиёт мутахассис-
ларини қўллаб-қувватлаш ҳамда тиббиёт 
муассасаларига жалб қилиш жамғармаси 
маблағлари ҳисобидан Марказ ҳамда ҳуду-
дий тиббиёт муассасаларидан шаффоф тан-
лов асосида танлаб олинган 50 нафаргача 
эндокринолог мутахассисларни ҳар йили 
нуфузли хорижий эндокринология марказла-
рида малака оширишга юбориш, шунингдек, 
Марказнинг илмий малака кенгаши фаолия-
тига етакчи хорижий мутахассисларни жалб 
этиш чораларини кўрсин.

13. Соғлиқни сақлаш вазирлиги (Б.Мусаев) 
Молия вазирлиги (Т. Ишметов) билан бирга-
ликда икки ой муддатда:

соғлиқни сақлаш муассасаларида пуллик 
хизматларни ривожлантириш ҳамда тиббий 
хизматлар нархларини бозор механизмла-
ри асосида шакллантириш;

ҳудудий эндокринология диспансерла-
ри фаолиятида ҳар бир даволанган ҳолат 
асосида молиялаштириш механизмини, 
беморларни ҳисобга олиш ва навбат асо-
сида даволанишга йўллаш тизимини жорий 
этиш бўйича Вазирлар Маҳкамасига таклиф 
киритсин.

14. Фармацевтика тармоғини ривожланти-
риш агентлиги (С.Кариев) икки ой муддатда 
эндокринология соҳасида махсус дори воси-
талари ишлаб чиқарувчи маҳаллий корхона-
лар фаолиятини кенгайтириш, шунингдек, 
глюкометр ва махсус тест япроқчаларини 
республикада ишлаб чиқаришни йўлга қўйиш 
чораларини кўрсин.

15. Соғлиқни сақлаш вазирлиги (Б.Мусаев) 
соғлом турмуш тарзини шакллантириш, юқум-
ли бўлмаган касалликлар ва уларнинг хавф 
омилларига қарши курашиш ҳамда олдини 
олиш, шунингдек, соғлиқни сақлаш тизимида 
амалга оширилаётган ислоҳотлар бўйича 
махсус туркум дастурларни вазирликнинг 
бюджетдан ташқари маблағлари ҳисобидан 
ишлаб чиқсин ҳамда оммавий ахборот воси-
таларида тарғиб қилиб борсин.

16. Ахборот ва оммавий коммуникация-
лар агентлиги, Ўзбекистон Миллий ахборот 
агентлиги, Ўзбекистон Миллий телерадио-
компанияси, Қорақалпоғистон Республикаси 
Вазирлар Кенгаши, вилоятлар ва Тошкент 
шаҳар ҳокимликлари мазкур қарорнинг маз-
мун-моҳияти оммавий ахборот воситаларида, 
шунингдек, аҳоли ўртасида кенг ёритилишини 
таъминласин.

Бунда эндокрин касалликларда соғлом 
турмуш тарзининг аҳамияти, дори воситала-
рини ҳамда ўзини ўзи назорат қилиш воси-
таларини қўллашга оид махсус кўрсатувлар, 
ижтимоий рекламалар ва роликларнинг мун-
тазам намойиши йўлга қўйилсин.

17. Ушбу қарорнинг ижросини самарали 
ташкил қилишга масъул ва шахсий жавоб-
гар этиб соғлиқни сақлаш вазири Б.Мусаев, 
Марказ директори Ф.Тураев, Қорақалпоғистон 
Республикаси Вазирлар Кенгаши Раиси, ви-
лоятлар ҳамда Тошкент шаҳар ҳокимлари 
белгилансин.

Қарорнинг ўз вақтида ва натижали ижро 
этилишини назорат қилиш Ўзбекистон Рес-
публикаси Бош вазири А.Н.Арипов ва Ўзбе-
кистон Республикаси Президенти маслаҳат-
чисининг биринчи ўринбосари Л.Н.Тўйчиев 
зиммасига юклансин.

Ўзбекистон Республикаси 
     Президенти   Ш.МИРЗИЁЕВ
Тошкент шаҳри,
2022 йил 26 январь

Шўр ювиш, чилла суви бериш
ушбу тадбирларнинг аҳамияти катта

(Боши 1-саҳифада)
Бугунги кунда Одилжон Шарипов бу борадаги вазифа-

ларни жадал давом эттириб келмоқда. Унинг саъй-ҳаракати 
билан чўпон-чўлиқларнинг яшаш шароитлари яхшиланди 
ҳамда бир қатор янги қўра-қўтонлар қурилди ҳамда 32 та 
отарнинг 27 тасига электр тармоқлари тортилди. Айни пай-
тда 21 та ер ости тик қудуқдан сув чиқарилиб, яйловларда 
чорва моллари учун озуқабоп маҳсулотлар етиштириш 
ҳам йўлга қўйилган.

Ушбу йирик чорвачилик корхонасида фаолият юритиб, 
қилган самарали меҳнатидан бахт ва эътибор топганлар 
кўп. Ўз вақтида бош чўпон вазифасида ишлаган Эсан Ёд-
горов Ўзбекистон Республикаси Олий совети депутати,  
Норбой Эргашев “Меҳнат қаҳрамони”, Ғаффор Обидов II-III 
даражали “Меҳнат шуҳрати” ордени ҳамда “Ўзбекистонда 
хизмат кўрсатган чорвадор” унвони билан мукофотланган 
бўлса, чорвадор аёллар – Шабон Очилова, Зумрад Қур-
бонова ҳамда Тўхта Шеровалар ҳам меҳнат фахрийси 
унвонига эришган.

102 нафар чорвадор фаолият юритаётган хўжаликда 
бугун ҳам бу касбини шараф, деб билиб, соҳа заҳмати-
ни зиммасига олган Файёз Ашуров 2021 йилда “Қишлоқ 

бу йил 2-3 тадан мева қилди. Янаги йили 
камида 600 килограмм лимон оламиз, деб 
турибмиз. Лимоннинг ораларида турли 
кўкатлар ўстираяпмиз. Участкамиз ёнидаги 
40 сотих ерда боғ яратганмиз. Турли мева-
лар бор, яна 10 сотих ерда буғдой ўстира-
япмиз. Бетон каналлар қирғоғида, ариқлар 
ёнларида мол боқиш имкони борлиги учун 
5 та ғунажин олишни ўйлаб турибмиз. Бу 
ишимиз оиламизга яхши даромад олиб 
келиши аниқ.   

Участка биносининг кун ботар томо-
нида 10 сотих ерни ковлаб сунъий кўл қи-
лиш имконини топишибди. Шу ерда балиқ 
боқиш учун жой ҳозирлашни режалашти-
рибди. Алижон Абдураззоқов, Мўсажон 
Тошматов, Абдували Муротовлар мана 
шу ерда узун катак қуриб, 60 та қора товуқ 
боқамиз, деди. Орзуга айб йўқ-да. Кейин-
чалик ўзлари жўжа очириб, кўпайтириб 
олишар экан.

чиқариш билан боғ-
лиқ кишиларни ҳадеб 
мажлисларга жалб 
қилаверишни тўхта-
тиш ҳақида Прези-
дентимиз неча марта 
гапирган эди. Шунга 
амал қилиш вақти кел-
мадимикан!?

Икромжон Қурбоновнинг 
машинаси ҳам йўқ экан, у би-
лан чўл ерларини кездик. Далада 
кўп одамларни кўриб бир томондан 
кўнгил ёришди. Иккинчи томондан бо-
шоқли дон экинлари ниш уриб ўсаётган 
майдонлар музламаганидан кўнгил хижил 
тортди. Қиш қишлигини қилса...

Сирдарё-Сўх ирригация тизимлари 
бошқармасида катта тажрибага эга му-
тахассислар кўп. Масалан, Фозилжон 
Расуловни олайлик. Шу одам туманларда 

либ кетиши керак. Баъзи фермерлар бор, 
полдан полга сувни ўтказиб охири пайно-
вини ариққа тушириб қўяди. Бу шўр ювиш 
эмас-да, аксинча ерларни шўрга ботириш. 
Чилла суви ҳам муҳимдир. Боболаримиз 
“Чилла суви-тилла суви”, деб бежизга ай-
тмаган. Ҳар иккала тадбирни қишда ўтказ-
ган фермер ҳосилдорликни гектарига 7-10 
центнерга оширдим, деяверсин. 

Биз Бувайда туманига борган кунимиз 
6 минг гектарлик шўр ювиш режаси бажа-
рилишига 100 гектар қолган экан. Чилла 
суви бериш 7664 гектар бўлибди. Ички 
ариқларни тозалаш режаси 440 ўрнига 
298 километрга бажарилибди. Бетон ва 
тупроқ ўзанли каналлар таъмирлаш режа-
си 28 километр қилиб белгиланган экан, 
бу ҳозиргача 12 километрга бажарилибди. 
Умуман олганда неча йиллардан бери бу 
туманда ирригация ва мелиорация ишла-
рига яхши аҳамият берилаётгани туфайли 
пахта, ғалла ва бошқа соҳаларда олдинги 
силжиш кузатилган. 

“Буюк зафар”, “Қўнғирот замин кўрки”, 
“Сотволди Буҳожира”, “Комилжон Мелибо-
ев” каби бир қанча фермер хўжаликларида 
шўр ювиш, чилла суви бериш ишлари ҳар 
йили сифатли ўтказганлиги туфайли июль 
ойигача ғўза экинларига сув берилмайди. 
Чунки, ерда нам етарли бўлади.

– Туманимизда пахтачилик ва ғалла-
чиликда сув тежовчи технологияларни 
қўллаш истагини билдирган фермер хў-
жаликлари кўпайиб бораётгани қувонч-
лидир, – деди Икромжон Қурбонов. – Жо-
рий йилда 1600 гектар ерда томчилатиб 
суғориш технологиясини, 300 гектар ерда 
ёмғирлатиб суғоришни жорий қилишни ре-
жалаштирганмиз. Ҳозирча тўсиқлар бўла-
ётгани йўқ. Ўтган йиллари банк муассаса-
лари пул чиқаришни пайсалга солишган 
эди. Энди бу йўлдаги муаммолар ечилган. 
Қурувчи ташкилотлар билан ҳамжифатлик-
да иш олиб борсак, мақсадга тез етамиз. 

Ҳамиджон БУРҲОНОВ,
“Qishloq hayoti” мухбири.

(Боши 1-саҳифада)
– Иқлим ўзгариб кетаётганидан хаво-

тирдамиз, – дейди Бувайда тумани иррига-
ция бўлимига қарашли “Янги қадам” номли 
2-участка бошлиғи Сотволдихон Мухторов. 
– Участкамизда беш киши ишлаймиз. Ҳар 
куни ажратилган сувни эгаларига етказиб 
бериш учун меҳнат қилаяпмиз. Биз “Янги 
Қадам” бетон каналининг 11 километр 
масофасидаги қисмидан сув ўтказишга 
масъулмиз. Ундан 800 гектар ерга, яъни 18 
та фермер хўжалигига сув оламиз ва дала 
бошига етказиб берамиз. Бувайда насос 
станцияси ҳам бизга қўшимча қувват. У 
экинзорларга ўз вақтида сув етказиб бериш 
учун сифатли таъмирланди.

Сув тақсимлаш бўлими биноси атрофи-
да ёрдамчи хўжалик ташкил қилишибди. 
Бинода дам оладиган шароитлар бор. Ҳар 
куни туш маҳалида Бачқирнинг гуручида 
ош дамлашар экан. Ошга бизни қисташди. 
Йўқ, биз овқатланганмиз, дейишимизга 
қарамай даланинг овқатини бир татинг лар-
чи, дея қўймай, қўлимизга сув қуйишди. 
Ошдан 4-5 ошам олдик. Гапнинг рости 
ҳали бунақа палов емаган эдик. Ош шу 
даражада лаззатли, хуштаъм эдики, асти 
қўяверасиз. Унинг ёнига шакароб ўрнига 
қизил пиёз майда тўғралиб, хўппак қилиб 
қўйилибди. Гўшт ўрнига бутун пиширилган 
шолғом тўғралибди. 

– Телевизорда нуқул артистларнинг 
овқат тайёлаётганини кўрсатади, – дейди 
Сотволдихон ака. – Катта бўлак гўштни 
олиб қишда булғор қалампир, янги поми-
дор, бодринг ва бошқа нарсалар қўшиб 
овқат қилишни ўргатишади. Э ука, дей-
ман, ҳар ким ўз касбини қилаверсин экан. 
Сен қилаётган овқатни қилишга ҳаммада 
ҳам масаллиқ борми, дейман. Мана буни 
кўринг, камми ўшаларнинг овқатидан. 

Кулиб қўямиз, ҳақиқатан ҳам гўштсиз 
зўр палов қилса бўлар экан. Яна Сотволди-
хон ака айтадики, гўштни кўп ейиш кишини 
тез қаритади. Ҳазми қаттиқ таомларни кам 
ейиш, кўп меҳнат қилиш керак. Шунда соғ-
лик жойида бўлади.

Гап айланиб бундан 40-50 йиллар 
нарёғидаги шароитларга бориб тақалди. 
Сув тақсимлаш станциясидагилар ку-
либ қўйишди. Ҳозир сув тақчиллиги йил-
дан-йилга кўпроқ сезилаяпти. Шунинг учун 
ҳам сув тежовчи технологияларни пахта, 
ғалла ва бошқа экинларга қўллаш керак-
лиги ҳақида қарорлар чиқди, субсидиялар 
берилаяпти. 

– Биз эрта-кеч шу ерда ишлаймиз, 
– дей ди гидрометр Дониёр Садиров. – 
Асосий ишимиздан ташқари ёрдамчи хў-
жалигимиз бор. Бир сотих ерда қўлбола 
иссиқхона барпо қилганмиз. 20 туп лимон 

– Бу сув тақсимлаш участкаси ходимла-
ри ҳам меҳнатсевар, қатъиятли кишилар, 
– дейди ирригация бўлими сувдан фойда-
ланиш тармоғи бошлиғи Икромжон Қурбо-
нов навбатдаги сув тақсимлаш бўлимига 
ўтганимизда. – “Янги қадам” бетон канали 
мана шу чўл ҳудудидаги экин майдонлари-
ни сув билан таъминлашда катта аҳамият 
касб этади. Гидротехниклар “Янги ҳаёт” 
СТБга қарашли каналнинг “Р-1” қисмида 
8,2 километрга сувни табиий йўқолишига 
йўл қўймай ўтказишмоқда. Бунинг учун 
аввало канал қирғоқларини ямамоқда, 
экскаваторда лойқаларини тозаламоқда. 
Валишер Ҳайдаров бошлиқ бу сув тақсим-
лаш бўлими ходимлари 2220 гектар экин 
ерларига сув етказиб беришда жонбозлик 
кўрсатишади. 

Туман ирригация бўлими бошлиғи 
Ёқубжон Назаров ҳокимиятда бўлган йиғи-
лишдан эндигина чиққан экан, яна бир 
йиғилишга чақиришибди. Эҳтимол кирмаса 
бўлмайдиган йиғилишдир. Лекин, ишлаб 

йиғилишма-йиғилиш юравериб, чарчаш у 
ёқда турсин, бир мавзуда гапиравериши 
меъдасига тегса керак. Бироқ ҳар гал унинг 
айтган гапи, ўгити, тажрибага таяниб сўзла-
ган хулосалари тиллога тенг, деса бўлади. 
Шунинг учун ҳам ҳавза бошқармаси бо-
шлиғи Фахриддин Турсунов бирон муҳим 
йиғилиш бўлса бу одамга сўз беришни 
канда қилмайди. Унинг фикрини эшитгач, 
кейин ўзи гапиради. 

– Вилоятимизда деҳқончилик қилинади-
ган, айниқса, пахта экиладиган ерларнинг 
ярмига яқини шўрланган ерларни ташкил 
қилади, – деди у берган саволимизга жа-
воб берар экан. – Йигирма фоизга яқин 
ерларимиз кучли шўрланган ерлардир. 
Шунинг учун ҳам бу ерларнинг шўрини 
ювиш катта наф келтиради. Шўр ювишга 
аҳамият бермаган деҳқон катта хато қила-
ди. Баъзи ерларнинг икки ҳатто уч марта 
шўрини ювишга мажбурмиз. Сув полга 
тўлдирилиб, атрофи тўсиб қўйилгандагина 
шўри ювилади. Шўр пастга сизиб, шими-

“ҒОЗҒОН” 
НАСЛЧИЛИК 
КОРХОНАСИ 
ФАОЛИЯТИГА

БИР НАЗАР

МИРОБЛАР БИЛАН 
ЁНМА-ЁН...

хўжалиги фидойиси” кўкрак нишони билан тақдирланган. 
Бундан ташқари, Ҳаким Бомуллаев, Шермат Сафаров, 
Фахриддин Тўхтаев, Рифат Исмоиловлар ҳақли равишда 
корхонанинг фахри ҳисобланадилар.

Мазкур жамоа Ғозғон шаҳрини ободонлаштириш ишла-
ри, қолаверса, кам таъминланган оилалар, якка-ёлғиз фуқо-
роларга доимий равишда ёрдам ҳам кўрсатиб келмоқда.

Наслчилик корхонаси тасарруфида айни пайтда 21 минг 
бошдан зиёд майда шохли мол, хусусан, 9 минг бошга 
яқин она қўй бор.

“Ғозғон” наслчилик ширкат хўжалиги масъулияти чеклан-
ган жамиятга айлантирилгач, хўжалик таъсисчиларининг 
мулкдор сифатида масъулиятлари ошди, уларнинг хўжалик 
фаолиятининг охирги натижаси учун қизиқишлари кучайди. 
Ўзбекистон қоракўлчилик илмий-тадқиқот институти билан 
ҳамкорликда қоракўл зотли қўйларнинг янги зотларини 
яратиш, уларнинг генофондини сақлаш, наслчилик ишла-
рини тубдан яхшилаш борасида бир қатор ишлар амалга 
оширилмоқда. Шунингдек, экспортбоп қоракўл тери ҳамда 
жун етиштириш, майда шохли молларни бўрдоқилаб боқиш 
ишлари йўлга қўйилмоқда. Бу борада Нурота туманининг 
чорва кластери корхонаси билан ҳамкорлик ишлари сама-
рали олиб борилаяпти. Чорвачилик корхонаси тасарруфи-
даги жами ерларнинг 222 гектари шартли суғориладиган 
ерлар бўлса, 4401 гектари яйлов майдонлардир. Мавжуд 
32 та отарда чорва моллари сифатли парваришланмокда. 
Хўжаликда 4 та ҳайдов трактори ҳам мавжуд.

Айни пайтда мавжуд имкониятлардан келиб чиқиб, икки 
минг бош қўйга мўлжалланган бўрдоқичилик мажмуаси 
ҳамда майда шохли молларга бойитилган озуқа тайёр-
ловчи гранула цехини жорий йилда ишга тушириш ишлари 
амалга оширилмоқда.

Бу саъй-ҳаракатлар албатта, “Ғозғон” наслчилик кор-
хонасининг янги ютуқ ва марралар сари дадил интилаёт-
ганлигини кўрсатади. Бу ўз ўрнида ҳудуд тараққиётининг 
муҳим таянчларидан бири бўлган чорвачилик соҳасини 
янада тараққий эттириш орқали янги иш ўринлари яратишда 
муҳим аҳамият касб этади. 

Отабек АСЛОНОВ,
“Qishloq hayoti” мухбири.

(Боши 1-саҳифада)
Тотувлик, иттифоқлик ва 

ҳамжихатлик Мирзаабдулла ака 
оиласининг шиори эди. Фарзанд-
лар ҳам ана шу тартибли оилада 
ҳалол ризқдан баҳраманд бўлиб 
улғайдилар. Ота-она эса уларни 
бир-биридан кам қилмаган ҳолда 
вояга етказиб, уйли-жойли қилди. 
Бу оилага ҳамма ҳавасманд эди. 
Тақдиру азалнинг иродаси билан 
серфарзанд ота-она дорил бақо-
га рихлат қилганлар. Аммо улар 
солиҳ фарзандлари ва қурган 
иморатлари билан элу улуснинг 
қалбида яшаб келмоқдалар. Си-
расини айтганда, бугунги гап улар 
ҳақида эмас... Мирзаабдулла ака 
хонадонида 1973 йили дунёга 
келган ўн биринчи фарзанд – кен-
жа ўғилга Зафаржон деб исм қўй-
ганларида, балки бугунги шиддат-
ли замоннинг пешқадамларидан 
бири бўлишини башорат қилган 
бўлсалар ажаб эмас. Зафаржон 
Қурбонов оиланинг кенжаси бўлса 
ҳам мавжуд тартибга итоат қи-
либ улғайди. У ўқувчилик йилла-
ри мактабдан келибоқ отасининг 
ёнига чопар,  асбоб-анжомларини 
кўтаришга ёрдамлашиш баҳона-
сида устачиликнинг сир-асрорла-
рини қунт билан ўрганарди. Кези 
келганда катта усталарга тақлид 
қилиб, рандалаш, пойтеша чопиш 
ва ромларни қуриш каби ишларни 
қойилмақом қилиб бажарарди-
ки, касбини эгаллаётган вориси 
улғаяётганидан хурсанд бўлган 
ота уни “Асло кам бўлмагин”, дея 
дуо қиларди...

Ўрта мактабни битирган За-
фаржон икки йиллик аскарлик 
бурчини тенгдошлари қатори адо 
этди. Ёшликда ўрганган устачи-
лик ҳунари армияда ҳам асқотди, 
хизмат чоғи қийналмади. Аскар-
ликдан қайтгач, маҳалладоши Со-
жидахон билан оила риштасини 

боғлади. “Бекорчидан Худо безор” 
деган гапга амал қилган Зафаржон 
енг шимариб, отасининг касбини 
бажаришга киришди. У ҳам қайси 
хонадонга бормасин, зиммасига 
олган юмушини виждонан, си-
фатли бажарар, тезу соз ишлаши 
билан атрофдагиларнинг ишон-
чини қозонар, ҳурматига мушар-
раф бўларди. Шу зайлда уста За-
фаржон деган мақомга эришди...

Олти йилдирки, мамлакати-
мизда барча жабҳаларда туб 
ислоҳотлар кенг қулоч ёймоқда. 
Жумладан, тадбиркорлик би-
лан шуғулланувчиларга банк 
орқали бериладиган имтиёзли 
кредит олиш йўлидаги ғовлар 
барҳам топди. Ҳукуматимизнинг 
ғамхўрлигидан руҳланган, вужуди 
ғайрат- шижоатга тўлган, янгилик 
ва яратувчиликка ўч Зафаржон 
устачиликни ўғли Нўъмонжонга 
топширди ва меъёрий ҳужжатлар 

асосида уч йил муддатга 7,3 мил-
лион сўм имтиёзли кредит олгач, 
зотдор қорамол сотиб олди. На-
тижа шуки, битта қорамол икки 
йилда уч бошга етди. Оиласига 
сезиларли барака кириб, турму-
ши фаровонлашаётганидан боши 
осмонга етган Зафаржон яна-да 
файзли ва бекаму кўст яшаш 
ниятида бўрдоқичилик билан 
шуғулланишни кўнглига тугди. 
Мутасаддилар билан фикрлаш-
гач, 2019 йили Қозоғистондан 
зотдор 8 бош ёш буқанинг ҳар 
бирини 6 миллион сўмдан ошириб 
сотиб олди. Чорва парваришида 
аёли Сожидахон, қизи Наимахон 
ва ўғли Азизбеклар унга мадад-
кор бўлди. Омухта ем ва зарур 
емиш лар билан озиқлантирилган 
буқалар 4-5 ой давомида етил-
тирилгач, бозорда уларнинг ҳар 
бири 18-20 миллион сўм атрофи-
да сотила бошланди. Чорва бош 

сони кўпайгани сари ем-хашакка 
талаб ҳам орта борди. Серғайрат 
ва меҳнаткаш Зафаржон бу ҳақда 
кўп бош қотириб ўтирмади. Қи-
шлоқнинг Гагарин адирлигидаги 
жар ва ўйдим-чуқурликларни су-
риб-текислаб, 35 сотихли биной-
идек томорқа бунёд этди...

“Хўш, ер тайёр, бироқ бу ерга 
нима экиш керак?”, деган савол 
кўндаланг бўлди. Оила аъзолар 
бақамти маслаҳатлашгач, тут 
кўчати экиш, орасида эса чорва 
озуқаси учун беда етиштиришга 
қарор қилишди.

– Нима учун айнан тут кўча-
ти экмоқчи бўлдингиз, сўрайман 
мақоламиз қаҳрамонидан. – Чун-
ки, биз ҳар йили 2 қутидан ипак 
қурти парваришлаб, давлат ом-
борига 220 килогача пилла топ-
ширамиз, – дейди у. – Гоҳида 
пилла қурти озуқаси саналган 
тут баргида танқислик вужудга 
келади. Шундай ҳолларда бир 
қанча қийинчиликлар эвазига барг 
қидириб, бошқа туманларга ҳам 
боришимизга тўғри келади. Сўзи 
билан иши бир Зафаржон 400 
туп тут кўчати экиб, бинойидек 
тутзор бунёд этди. Бироқ адирга 
бориб-келиш, ерларни ўғитлаш, 
кўчат ораларини ҳайдаш, экиш 
каби юмушларни бажаришда яна 
муаммолар бўй кўрсата бошлади. 
Излаган имкон топар, деганла-
ридек, оила эҳтиёжидан ортган 
маблағ эвазига ер ҳайдайдиган 
“Мотоблок” техникаси сотиб 
олинди. Азалдан яратувчиликка 
ўч Зафаржон Мотоблокка икки 
дона шина мослади ва унга юк 
ташийдиган арвача ҳам улади. 
Қарабсизки, хоҳласа ер ҳайдай-

ди, хоҳласа ўғит ёки бошқа зарур 
юкларни адирдаги томорқасига 
олиб боради. Аксинча ҳеч бир 
қийинчиликсиз тайёр беда-пи-
чан ва тут баргларини уйга олиб 
келади. Биз қаҳрамонимизнинг 
хонадонида бўлганимизда икки 
ғилдиракли кичкинагина аравача-
нинг орқасига плуг мосланганига 
кўзимиз тушди.

– Кўриб турганингиз “Мото-
блок” ерни майин қилиб ҳайдай-
ди, аммо эгатни қўлда оламиз, 
– дейди суҳбатдошимиз. – Бу 
мослама ер ҳайдайдиган плуг-
нинг орқасига тиркаб қўйилса, бир 
йўла эгатни ҳам олиб кетаверади. 
Бу усул билан ҳам ёнилғи, ҳам 
вақт тежалади.

Кези келганда айтиш жоиз-
ки, Зафаржон қўни-қўшни ва 
маҳалладошларининг ҳовли ва 
томорқаларини ҳайдаш ҳисобига 
ҳам чорва озуқаси учун қўшим-
ча маблағ топиши баробарида 
эҳтиёжидан ортиб қолган тутзо-
ридаги баргларни ён-атрофидаги 
пилли етиштирувчиларга текинга 
бераяпти.

– Ҳали бу ҳаммаси эмас, – 
дей ди суҳбатдошим. – Келажак-
да соғин сигирларни кўпайтириш 
орқали аҳолига гўшт, сут маҳсу-
лотлари етказиб беришни ҳам 
ният қилганимиз. 

Қораполвонлик тадбиркор 
Зафаржон Қурбоновнинг хона-
донидан қайтар эканмиз, ҳалол 
меҳнатлари билан йилига 85-
90 миллион сўм соф даромад 
олаётганлари ва 30 дона хонаки 
товуқ парвариши туфайли оила-
нинг қора қозони мойланаётга-
нига ҳавас қилдик ва беихтиёр 
“Меҳнатдан келса бойлик, турмуш 
бўлар чиройлик”, деган пурмаъно 
ҳикмат тилимизда айланди.

Қамбар ҲАЙДАР
Янгиқўрғон тумани.

МЕҐНАТДАН КЕЛСА БОЙЛИК,
ТУРМУШ Б¤ЛАР ЧИРОЙЛИК

Ушбу цитрус мева фойдага кон бўлиб, аввало ичаклар 
микрофлорасини яхшилайди. Унинг таркибидаги ферментлар 
организмга тушгач, ҳазм қилиш фаолияти яхшиланади. 
Бананни доимий истеъмол қилган инсонларда ич қотиш ҳолати 
кузатилмайди. Ични юмшатади. Агарда жиғилдонингиз қайнаса, 
банан енг! Бу муаммодан ҳам банан орқали тезда халос бўласиз.

Банан шунингдек, ошқозон яраси касаллигида ҳам жуда фойдалидир. Банан таркибидаги 
моддалар ошқозон деворини агрессив моддалар ҳамда кислотадан ҳимоя қилади ва ошқозон яраси 
пайдо бўлишининг олдини олади. Қолаверса, ушбу мева таркибидаги катта миқдордаги калий моддаси 
тиришиш синдромида ҳам жуда яхши ёрдам беради.

Давлатимиз раҳбари воҳага 
ташрифлари чоғида ҳудуднинг 
ушбу ноёб имкониятларини алоҳи-
да эътироф этиб, улардан туриз-
мни ривожлантириш борасида из-
чил фойдаланиш бўйича муҳим 
йўл-йўриқларни берган эдилар. 
Ўтган даврда мазкур йўналишда 
кўплаб ибратли ишлар амалга 
оширилди. Қабул қилинган қа-
рорлар, кўрилган чора-тадбирлар 
натижасида айни вақтда вилоятда 
99 та меҳмонхона, 778 та оилавий 
меҳмон уйлари, 33 та хостел, 25 
та санатория ва бошқа сайёҳлик 
йўналишдаги соғломлаштириш 
объектлари фаолият кўрсатмоқда. 
Биргина ўтган йилнинг ўзида уму-
мий қиймати 584,9 миллиард сўм 
бўлган 48 та инвестиция лойиҳа-
ларининг амалга оширилиши на-
тижасида 1624 та янги иш ўрни 
ташкил этилди. Жорий йилда эса 
соҳада 3,2 триллион сўмлик 82 та 

А²ОЛИНИНГ 
МУАЙЯН 

ВА¯ТДАГИ 
“ФОТОСУРАТИ”

Бу ўз навбатида ҳудудларни 
ривожлантириш ва жамиятнинг 
ижтимоий ҳимояга муҳтож 
қатламларига ёрдам кўрсатиш, 
бўш иш ўринларини ташкил 
этишга ёрдам беради. Бундан 
ташқари, ҳудудларнинг 
хариталаридаги мавжуд 
хатоликларни бартараф этиш 
бўйича аниқ таклифлар бериш 
имконини вужудга келтиради.

Мазкур жараён уч босқичда 
амалга оширилади. Биринчиси, 
тайёргарлик босқичи бўлиб, 
уч йилга яқин вақт давом 
этади. Иккинчиси, асосий 
босқич бўлиб, бунда бевосита 
аҳолини рўйхатга олиш амалга 
оширилади, яъни аҳоли 
тўғрисидаги маълумотлар 
йиғилади, назорат текшируви 
ўтказилади ва аҳолини 
рўйхатга олиш материаллари 
топширилади. Бу тахминан 
икки ой муддатни ташкил 
этади.  Сўнгги босқич қарийб 
уч йил давом этиб, олинган 
маълумотлар кодлаштириш 
ёрдамида таҳлил этилади 
ва натижалар эълон 
қилинади. Рўйхатга олиш 
жараёнида тўпланадиган 
статистик маълумотлар 
ягона электрон ахборотлар 
тизимига киритилади. Яъни 
қоғозбозликдан воз кечилиб, 
замонавий технологиялар кенг 
жорий этилади.

Хулоса ўрнида шуни 
айтиш лозимки, аҳолини 
рўйхатга олиш бу мамлакат 
аҳолисининг муайян 
вақтдаги “фотосурати”ни 
олиш имконини берувчи 
умумдавлат миқёсидаги кенг 
кўламли тадбир бўлиб, аҳоли 
тўғрисидаги ишончли ахборот 
манбаи ҳисобланади.

Ў. БАКАЕВ,
Сергели тумани 

статистика бўлими бошлиғи.

 Эълонлар
“CITYPALACE” МЧЖ (СТИР: 

302179574) ўз Низом жамғарма-
сини  88 326 049 485,81 сўмдан 65 
363 735 696,04 сўмгача камайтири-
лишини маълум қилади. Талаблар 
учун телефон: +998 97 4309981.

“ROISONELECTRONICS”» 
МЧЖ (CТИР: 204017032) ўз Ни-
зом жамғармасини  99 572 993 
130,55 сўмдан 34 209 257 434,51 
сўмгача камайганлигини маълум 
қилади. Талаблар учун телефон: 
+998712705650.

Аҳолини рўйхатга 
олиш нафақат аҳоли 
сони ва демографияси 
балки оилавий аҳволи, 
яшаш шароити, бандлиги, 
жинси, ёш даражалари, 
фуқаролиги, аҳоли зичлик 
даражаси ва бошқа 
ижтимоий-иқтисодий 
хусусиятлар ҳақида 
ишончли маълумот 
тўплаш имконини беради.

ТОШКЕНТ ВИЛОЯТИ

ТУРИЗМ
ЈИШЛОЈЛАРИ

К¤ПАЙМОЈДА

ЖОРИЙ ЙИЛДА 
ПОЙТАХТ 

ВИЛОЯТИГА 
2,1 МИЛЛИОН 
НАФАР САЙЁҲ 

КЕЛИШИ 
КУТИЛМОҚДА

инвестиция лойиҳаларини ижро 
этиш орқали жами 3382 та янги иш 
ўрни ташкил этиш бўйича амалий 
ишлар бошлаб юборилган. Соҳани 
ривожлантириш бўйича ҳар жиҳат-
дан қулай шарт-шароитларнинг 
яратилаётгани вилоятга келаётган 
сайёҳлар сонининг ортиб бориши-
да муҳим омил бўлмоқда. Маса-
лан, ўтган йили ташриф буюрув-
чилар сони 1,9 миллион нафардан 
иборат бўлиб, уларнинг 82 минг 
нафарини хорижий, 1,8 нафари-
ни маҳаллий аҳоли ташкил этган 
бўлса, бу йил ушбу кўрсаткични 2,1 
миллион нафарга етказиш кўзда 
тутилмоқда. Соҳа тараққиётини 
ҳудудлар кесимида таҳлил қила-
диган бўлсак, бу борада табиа-
ти ноёб ҳисобланган Паркент ва 
Оҳангарон туманларидаги ишлар 
ҳар жиҳатдан эътирофлидир. Бир-
гина Паркент туманининг ўзида 
ўтган даврда 2та замонавий меҳ-

монхона, 1 та шоирлар уйи, 33 та 
оилавий меҳмон уйлари фойда-
ланишга топширилди. Сайёҳлар-
га қулайлик яратиш мақсадида, 7 
та намунали санитария-гигиена 
шаҳобчалари бунёд этилди. Хусу-
сан, 4 та сайёҳлик объектига олиб 
борувчи йўл кўрсаткич белгилари 
ўрнатилди, 20 та объектда вай-
фай ҳудудлари ташкил этилди, 
8 та маршрут қатновлари йўлга 
қўйилди.

Туманда соҳани ривожлантириш 
бўйича 2021-2022 йилларга мўл-
жалланган жами қиймати 66,6 мил-
лиард сўм бўлган 3 та инвестиция 
лойиҳасининг амалга оширилиши 
натижасида 40 та янги иш ўрни яра-
тилди. Хусусан, Кумушкон қишлоғи-
да юртимизда биринчилардан 
бўлиб “Туризм қишлоғи” лойиҳа-
си ижросига киришилди. Бу ерда 
туризм жозибадорлигини янада 
яхшилаш бўйича кенг кўламли обо-

дончилик ишлари ва бошқа туризм 
объектларини ташкил этиш бўйича 
ҳам ишлар амалга оширилмоқда. 
Шунингдек, Оҳангарон туманидаги 
Эртошсой ва Овжозсой қишлоқ-
ларига ҳам “туризм қишлоғи” мақо-
мини бериш бўйича қатор ишлар 
амалга оширилмоқда. Айни вақтда 

вилоятда 828 та маданий мерос 
объекти рўйхатга олинган бўлиб, 
уларга ҳам кўплаб сайёҳларнинг 
келиши учун қулай шарт-шароитлар 
яратилмоқда. 

– Маълумки, туризмни ривож-
лантиришда сайёҳлик объектла-
рининг, ҳудуднинг фаунаси, ланд-
шафти, табиати, умуман экологик 
ҳолати тўғрисидаги реклама, ви-
деотасвирлар муҳим аҳамият касб 
этади, – дейди вилоят ҳокимининг 
туризм, спорт, маданият, маданий 
мерос ва оммавий коммуникация-
лар масалалари бўйича ўринбоса-
ри Жамшид Бобожонов. – Бу бора-
да шу кунгача бир қатор муаммолар 
мавжуд эди. Яқинда давлатимиз 
раҳбарининг тегишли фармони би-
лан узлуксиз фаолият юритадиган 

Тошкент вилояти 
Помир ва Тянъшанъ 
тоғ тизмалари бўйлаб 
ястанган улкан воҳа, 
қадимий маданият ва 
цивилизация ўчоқларидан 
бири. Шу билан бир 
қаторда ўзига хос 
бетакрор табиатга 
эга ҳудуд. Бу ерда 
бир вақтнинг ўзида 
йилнинг тўрт фаслини 
кузатиш мумкин. Дала 
ва боғ неъматларининг 
юзлаб турлари мавжуд. 
Ўрмонлар, тоғ ва 
яйловларнинг гўзаллиги 
ўта жозибадор.

“Нурафшон ТВ” телеканалининг иш 
бошлаганлиги айни муддао бўлди. 
Эндиликда ушбу телеканал имко-
ниятларидан унумли фойдаланиб, 
ҳудудга янада кўплаб сайёҳларни 
жалб этамиз.

Иброҳим ТОШЕВ,
“Qishloq hayoti” мухбири.

Бананнинг фойдали жи³атларини
БИЛАСИЗМИ?


